ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 3-Ի N 1462-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	10.02.2023թ.

	
	01/2-1/2274-2023

	Ս.թ. հունվարի 31-ի Ձեր թիվ 01/3-2/5884-2023 գրությամբ ներկայացված՝ Հայաստանի Հանրապետության կառավարության 2015 թվականի դեկտեմբերի 3-ի թիվ 1462-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Նախագծով նախատեսվում է ուժը կորցրած ճանաչել 2015 թվականի դեկտեմբերի 3-ի թիվ 1462-Ն որոշման (այսուհետ՝ Որոշում) հավելվածի 10-րդ և 11-րդ կետերը: Այդ կետերով սահմանված են «Վերամշակում՝ մաքսային տարածքում» մաքսային ընթացակարգով ձևակերպվող ապրանքների՝ վերանորոգման և վերանորոգումից տարբերվող այլ գործողությունների իրականացման համար համարժեք փոխարինման դեպքում փոխարինված օտարերկրյա ապրանքների՝ ԵԱՏՄ կարգավիճակ ձեռք բերելու հետ կապված հարաբերություններ:
Այս առումով, կարծում ենք, որ անհրաժեշտ է նախագծի ընդունման հիմնավորմամբ հիմնավորել վերոնշյալ կետերն ուժը կորցրած ճանաչելու անհրաժեշտությունը:
Հաշվի առնելով վերոգրյալը՝ հայտնում ենք, որ նախագծի վերաբերյալ դիրքորոշում հնարավոր կլինի ներկայացնել վերոնշյալ հիմնավորումների առկայության պարագայում։
Միաժամանակ, հաշվի առնելով այն, որ Նախագծով նախատեսվում է Որոշման վերնագրում, 1-ին կետում և Որոշման հավելվածի վերնագրում ներմուծվող» բառը փոխարինել «ձևակերպվող» բառով՝ անհրաժեշտ է այդպիսի փոփոխություն կատարել նաև Որոշման հավելվածի ամբողջ տեքստում։
	Ընդունվել է։ Կատարվել են համապատասխան փոփոխություններ:

	2. Հայաստանի Հանրապետության էկոնոմիկայի նախարարություն
	10.02.2023թ.

	
	04/2015-2023

	Ի պատասխան Ձեր՝ N01/3-2/5884-2023 գրության՝ «Հայաստանի Հանրապետության կառավարության 2015 թվականի դեկտեմբերի 3-ի N 1462-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Առաջարկում ենք՝ Նախագծի 1-ին կետի 1)-ին, 3)-րդ, 4)-րդ ենթակետերում «բովանդակությամբ» բառը փոխարինել «խմբագրությամբ» բառով՝ համաձայն «Նորմատիվ իրավական ակտերի մասին» օրենքի պահանջների։
Միաժամանակ, հաշվի առնելով Նախագծի 1-ին կետի 1)-ին ենթակետով նախատեսված փոփոխությունը՝ առաջարկում ենք 2015 թվականի դեկտեմբերի 3-ի N 1462-Ն որոշման կից հավելվածով սահմանված կարգի 1-ին ու 2-րդ կետերում, ինչպես նաև ձև N1-ում ու ձև N2-ում «ներմուծվող» բառը փոխարինել «ձևակերպվող» բառով։
	Ընդունվել է: Կատարվել են համապատասխան փոփոխություններ:

	2. Հայաստանի Հանրապետության արդարադատության նախարարություն
	14.03.2023թ.

	
	/27.3/12750-2023

	1.«Հայաստանի Հանրապետության կառավարության 2015 թվականի դեկտեմբերի 3-ի N 1462-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «34-րդ հոդվածը» բառերն անհրաժեշտ է փոխարինել «33-րդ և 34-րդ հոդվածները» բառերով՝ նկատի ունենալով այն հանգամանքը, որ նորմատիվ իրավական ակտում փոփոխություները կատարվում են «Նորմատիվ իրավական ակտերի մասին» օրենքի 33-րդ հոդվածի պահանջների համաձայն:
      2. Նախագծի 1-ին կետի 6-րդ ենթակետով առաջարկվում է Որոշման Հավելվածի 1-ին և 6-ից 9-րդ կետերում «սույն կարգի» բառերը փոխարինել «սույն հավելվածի» բառերով: Այս կապակցությամբ հայտնում ենք, որ հիշյալ փոփոխության արդյունքում կստացվի, որ Որոշմամբ կարգավորվող հարաբերությունները Սույն հավելվածի կարգավորման առարկա են հանդիսանում, մինչդեռ գտնում ենք, որ այդ հարաբերությունները պետք է կարգավորվեն ոչ թե հավելվածով, այլ կարգով՝ նկատի ունենալով նաև Նախագծի և Հավելվածով սահմանվող կարգի վերնագրերը: Ուստի վերոգրյալի համաձայն, առաջարկում ենք Նախագծի 1-ին կետի 6-րդ ենթակետը հանել՝ չկատարելով դրանով նախատեսվող փոփոխությունները: 
      3. Նախագծի 1-ին կետի ենթակետերի համարակալումն առաջարկում ենք վերանայել և նախատեսվող փոփոխությունները շարադրել ըստ Որոշման Հավելվածի կետերի հերթականության, մասնավորապես՝ 9-րդ և 10-րդ ենթակետերը շարադրել 6-րդ ենթակետից հետո, այնուհետև՝ 8-րդ ենթակետը և մնացած ենթակետերը՝ այդ կապակցությամբ վերանայելով ենթակետերի հերթական համարակալումը:
       4. Նախագծի 1-ին կետի 12-րդ և 13-րդ ենթակետերի պարբերությունների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:    
[bookmark: _GoBack]       5. Նախագծի 1-ին կետի 13-րդ ենթակետի ա. պարբերությունում «բառը» և «բառով»  բառերն անհրաժեշտ է  փոխարինել «բառերը» և «բառերով»  բառերով, քանի Որոշման Հավելվածի ձև 1-ում և ձև 2-ում  փոփոխվող բառն առկա է մեկից ավել անգամ:
	Ընդունվել է: Կատարվել են համապատասխան փոփոխություններ:




